
<<ՀՀ կառավարության 2002 թվականի դեկտեմբերի 19-ի N 2052-Ն որոշման մեջ լրացումներ կատարելու և ջրօգտագործողների ընկերությունների կողմից ոռոգման ջրի մատակարարման դիմաց առաջացած դեբիտորական պարտքերի անհուսալի ճանաչման և դուրսգրման կարգը հաստատելու մասին>> ՀՀ կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
30.11.10թ. N4/4.5-2/9594.10
	Դիտողություններ և առաջարկություններ չկան:
	
	

	2.
	ՀՀ արդարադատության նախարարություն 13.12.10թ. N 4952-10
	1. <<ՀՀ կառավարության 2002 թվականի դեկտեմբերի 19-ի N 2052-Ն որոշման մեջ լրացումներ կատարելու և ջրօգտագործողների ընկերությունների կողմից ոռոգման ջրի մատակարարման դիմաց առաջացած դեբիտորական պարտքերի անհուսալի ճանաչման և դուրսգրման կարգը հաստատելու մասին>> նախագծի 1-ին կետում անհրաժեշտ է ճիշտ նշել ՀՀ կառավարության որոշման վերնագիրը` մասնավորապես, անհրաժեշտ է <<Ընկերությունների>> բառը փոխարինել <<Կազմակերպությունների>> բառով, իսկ <<ապահովագրական կազմակերպությունների>> բառերը փոխարինել <<ապահովագրական ընկերությունների>> բառերով:

2. Նախագծի 2-րդ կետով հաստատված կարգի 11-րդ կետից անհրաժեշտ է հանել որոշման վերնագիրը, համաձայն <<Իրավական ակտերի մասին>> ՀՀ օրենքի 39-րդ հոդվածի պահանջները:
	Ընդունվել է:

Ընդունվել է:


	Որոշման նախագծի 1-ին կետում <<Ընկերությունների>> բառը փոխարինվել է <<Կազմակերպությունների>> բառով, իսկ <<ապահովագրական կազմակերպությունների>> բառերը փոխարինվել են <<ապահովագրական ընկերությունների>> բառերով:

Կարգի 11-րդ կետից հանվել է որոշման վերնագիրը:



	3.
	ՀՀ կառավարությանն առընթեր պետական եկամուտների կոմիտե 10.01.11թ. N06-12
	1.Որոշման հավելվածով հաստատվող կարգի նախագծի 4-րդ կետում անհրաժեշտ է նախատեսել դրույթ` անհուսալի դեբիտորական պարտքի դուրսգրումից հետո (մինչև այդ դեբիտորական պարտքի մարումը կամ այլ հիմքով դադարումը) կազմակերպությունում այն հաշվառվելու ժամկետը: Այդ ժամկետի լրանալուց հետո միայն չդադարած դեբիտորական պարտքը հանվելու է հաշվառումից:
2.Որոշման հավելվածով հաստատվող կարգի նախագծի 6-րդ կետում հստակեցման կարիք ունի <<հաշվետու տարում առաջացած>> պարտք հասկացությունը: Հակառակ դեպքում այն պարունակում է տարընթերցում: Կարծում եմ նպատակահարմար է այն խմբագրել` կապակցելով հաշվետու տարում կետանցված դառնալու հետ, իսկ կետանցված են համարվում այն պարտքերը, որոնք չեն մարվել պարտքի մարման ժամկետում:
3.Անհրաժեշտ է նախատեսել ոչ նպատակային վճարումների դեպքում պարտքի ժամանակագրական մարման դրույթ, այն է` միևնույն անձի հետ առաջացած պարտքի մարման (մասնակի մարման) դեպքում մարվող (մասնակի մարվող) դեբիտորական պարտքի վերաբերյալ տեղեկության բացակայության դեպքում մարված (մասնակի մարված) է համարվում ավելի վաղ ժամկետում առաջացած դեբիտորական պարտքը:

4. Որոշման հավելվածով հաստատվող կարգի նախագծի 8-րդ կետում <<դուրս գրված>> բառերից հետո ավելացնել <<և (կամ) հաշվառումից հանված բառերը:
5.Որոշման հավելվածով հաստատվող կարգի նախագծի 9-րդ կետում <<ներման>> բառից հետո ավելացնել <<(կամ այլ ձևով պարտքը չպահանջելու վերաբերյալ պարտատիրոջ որոշման և (կամ) համաձայնության)>> բառերով:
	Ընդունելի չէ:
Ընդունված է մասամբ:

Ընդունված է մասամբ:

Ընդունելի չէ:

Ընդունվել է:
	Անհուսալի դեբիտորական պարտքերի հաշվառման կոնկրետ ժամկետ սահմանելը չի բխում ՀՀՀՍ-ից: Հարկային նպատակներով նույնպես այն նպատակահարմար չէ, քանի որ պարտքի մարման պես այն ճանաչվելու է եկամուտ և դա չպետք է սահմանափակվի որևէ ժամկետով:

Նշված խնդիրը կարգավորված է ՀՀ օրենսդրությամբ ու ջրօգտագործողների ընկերությունների և համապատասխան բաժանորդների միջև  կնքված պայմանագրերով:

Ընդունելով նշված առաջարկության տրամաբանությունը, անհրաժեշտ է նշել, որ այն առնչություն չունի նախագծի ընդունման նպատակի հետ: Այդ առումով որոշման նախագծում չի ներառվել
Տես 1-ին կետի մեկնաբանությունը:

Կարգի նախագծի 9-րդ կետում լրացվել են <<կամ պարտքը չպահանջելու մասին պարտատիրոջ գրավոր որոշման և կամ կողմերի միջև այդ մասին գրավոր համաձայնության առկայության>> բառերը: Միաժամանակ 9-րդ կետում լրացվել է <<Պարտքի ներում չեն համարվում պարտատիրոջ կողմից պարտքի պահանջման ուղղությամբ չձեռնարկված գործողությունները, մասնավորապես դատարան չդիմելը, ծանուցագրեր չուղարկելը և պարտքի գանձման ուղղությամբ այլ գործողություններ չիրականացնելը:>> նախադասությունը:


ՀՀ տարածքային կառավարման նախարարության 

ջրային տնտեսության պետական կոմիտե
